
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī hanumatprasādastōtram Á Á
vilāsō vaidēhīhṛdayakamalōnmīlanakalā -

vidagdhō vācāṃ yaḥ samabhavadaśōkāvanitalē Á
pramādyallaṅkēśasmayavidalanōddāmamahimā

sa dadyādasmākaṃ surabhiriha vācāṃ madhuratām Á Á 1 Á Á
tviṣāmīśaṃ dēvaṃ viyati samudañcatsvakiraṇaṃ

suradrōrmanvānaḥ phalamiti parīpākamadhuram Á
grahītuṃ taṃ māturbahiravatarannēva jaṭharāt

samudyuktō yō’bhūt sa vitaratu dhāṭīṃ mama girām Á Á 2 Á Á
turāsāhi stōkaṃ racitavati yasminnavinayaṃ

vitanvantaṃ stabdhaṃ badhiramavaśaṃ lōkamakhilam Á
samādhātuṃ klaptaṃ kati kati samīraṃ stutigiraḥ

samantādvaidhātryō divi samuditā naḥ sa śaraṇam Á Á 3 Á Á
tapastaptvā tīvraṃ jagati śaradāṃ yacchatamahō

surāṇāṃ sarvēṣāṃ samabhilaṣitaṃ cāpyasulabham Á
tadasmin brahmāstraṃ samajani yayā kuṇṭhitabalaṃ

namastasyai śaktyai praṇatajanagatyai bhavatu mē Á Á 4 Á Á
purastādullōlōccaladalaghuvīcītaralitaṃ

payōdhiṃ saṃvīkṣya drutagalitadhairyē kapikulē Á
jajṛmbhē gambhīrā tanuradhimahēndrakṣitidharaṃ

yadīyā divyā sā bhavatu mama bhavyāya mahatē Á Á 5 Á Á



śrī hanumatprasādastōtram

mahāvēgē tasmin tarati jaladhiṃ sāhyavidhayē
samāyātāḥ kēcinna parigaṇitāḥ kāryavaśataḥ Á

vinaśyadviśvāsē maraṇaśaraṇē durgatajanē
sukhaṃ vā duḥkhaṃ vā kimu kalayatē kāryaparatā Á Á 6 Á Á

gabhīraprōnmīlannatavalitanābhīvilasitaṃ
madōdyallōlambadyutirucirarōmāvaliyutam Á

samunmīlatsāndratrivalijitagaṅgāmbulalitaṃ
natāṅgībṛndaṃ kō bhavati vimukhō vīkṣya yadṛtē Á Á 7 Á Á

sphuṭanmallīmālākalitakabarībhārarucirāḥ
samañcadvakṣōjadvayavihatakōkīmadabharāḥ Á

samṛdhyattāruṇyā niśi vivasanā vīkṣya yuvatīḥ
vinā taṃ dhīrāgryaṃ jagati gaṇayēt tucchamiha kaḥ Á Á 8 Á Á

trilōkīkalyāṇī triṣavaṇaparāṇāmabhimatā
trayīvēdyā stutyā tridaśapatisaṃtrāṇanipuṇā Á

didīpē śākhēva kṣitinipatitā prōnnatatarōḥ
aśōkōdyānē yannayanasubhagā dīptikalikā Á Á 9 Á Á

dayāsāradrōṇī daradalitapaṅkēruharuciḥ
śarajjyōtsnādhārā śamadhanajanānandajananī Á

aśōkōdyānē’rciḥ kalitakaruṇī kāpi rurucē
yadagrē kalyāṇī kalayatu sa naḥ kāmitamiha Á Á 10 Á Á

viluptē viśvāsē vigatavati dhairyē drumatalē
nirūpābhirhaṃhō vinayarahitābhiḥ parivṛtau Á

nidēśē yō bhāvaḥ samajani rahō bhūṣaṇavarē
cirād dṛṣṭē dēvyā tamanugadituṃ kō nu caturaḥ Á Á 11 Á Á

paṭīyān pāthōdhēḥ salilamakhilaṃ śōṣakalilaṃ
vidhātuṃ laṅkāṃ yā bhasitakaluṣāṃ mārutasakhaḥ Á

yadīyaṃ vālāgraṃ svayamadhigatō nādahadahō
sa mē dēvō hārdaṃ vyapanayatu gāḍhāndhatamasam Á Á 12 Á Á

samutsāhaṃ brūmaḥ kathamiva kapīnāṃ yaduditē
samutkaṇṭhā sarvaṃkaṣapaṭuni gambhīravacasi Á

ahō dṛṣṭā sītētyamṛtarasaniṣyandamadhurē
niṣīdadbālānāmiva sa jayatānmātṛvacanē Á Á 13 Á Á

yadānītē sāndrasphuradanupamānandalaharī
yathā dhēnōrvatsē’sravadiva jaganmūrtihṛdayē Á

sa dēvīmūrdhālaṅkaraṇamahitē dṛṣṭiviṣayē
maṇau syānmē bhūtyai praṇatajanacintāmaṇivarē Á Á 14 Á Á

jayatu jayatu ramyaṃ brahmacaryasya bhāgyaṃ
jayatu jayatu dēvyā añjanāyāśca bhāgyam Á

jayatu ca raghuvīrē bhaktimadbhāgadhēyaṃ
jayatu viśaraṇānāṃ paktrimaṃ bhāgadhēyam Á Á 15 Á Á

bhairōjīraṅganāthēna kṛtaṃ stōtraṃ hanūmataḥ Á
bhūyād bhūtyai rasavidāṃ bhaktibhājāṃ hanūmati Á Á 16 Á Á

Á Á iti śrī hanumatprasādastōtraṃ samāptam Á Á

